
Tus QAUV Kev Tis Npe Txoj Cai 
 

KEEB KWM 
 
Cov Thawj Coj Saib Xyuas Chaw Ncig thiab Chaw So Ua Si Ntawm Minneapolis (Minneapolis Park and Recreation 
Board, MPRB) xav kom tis npe rau cov chaw ncig thiab tej khoom hauv chaw ncig kom zoo ib yam nkaus thiab 
muaj txiaj ntsig uas xam txog lawv lub luag hauj lwm thiab cov saib rau nqi ntawm MPRB, pab tsim chaw hauv zej 
zog, thiab lav rau kev nrhiav txoj kev yooj yim nyob rau hauv txheej teg kev ua hauj lwm chaw ncig thiab kev so ua 
si ntawm Minneapolis. Raws li tau hais tseg cia nyob rau hauv txoj cai yav dhau los, “kev tis npe thiab kev hloov 
npe yog tias chaw ncig los sis tej khoom ntawm chaw ncig tsis tsim nyog ua yam uas lam tau lam ua los sis vim tej 
laj thawj fab kas moos los sis ua lom zem xwb.”   
 
Lawv yeej ib txwm siv coj los tis npe cov khoom nyob rau hauv lub chaw ncig raws li lub npe ntawm chaw ncig 
ntawd, xws li lub npe txoj kev taug taw los sis txoj kev loj hauv chaw ncig yuav raug hu raws lub npe tseem ceeb 
ntawm chaw ncig. Nyiam pom tas li ntau dua uas yuav los teeb lub npe cov khoom me zog xws li cov tuam tsev 
uas sib txawv dua li lub npe ntawm chaw ncig.  
 
Txoj cai uas yuav los tis npe cov chaw ncig thiab cov khoom hauv chaw ncig yog nyob rau hauv Tsab Cai 
Minneapolis (Nqe VI, Ntu 6.2, f, 1). Dhau li ntawd lawm, Txoj Cai MPRB (Tshooj 9, Nqe X) muab lus qhia ntxiv txog 
kev tis npe los sis kev hloov npe dua tshiab cov kev loj hauv chaw ncig thiab cov kev tsheb hauv chaw ncig. 
 
TXOJ CAI 

Cov Thawj Coj MPRB teeb cov npe rau cov chaw ncig thiab cov khoom hauv chaw ncig nyob rau hauv txheej teg 
kev ua hauj lwm chaw ncig thiab chaw so ua si ntawm Minneapolis. Tej zaum kev tis npe los sis kev hloov npe 
dua tshiab yuav raug xam tias yog ib feem ntawm cov txuas mus no: 

 
1. Kev yuav tau los (kev yuav los sis kev muab pub dawb) thiab kev rov tsim kho cov chaw ncig thiab cov 

khoom hauv chaw ncig, 
2. Kev lees paub txog Dakota,  
3. Kev muaj kev pab uas tsis yog nyiaj tseem ceeb ntawm tus neeg, tsev neeg los sis pab pawg rau txheej 

teg kev ua hauj lwm chaw ncig thiab chaw so ua si,  
4. Txhawm rau hwm rau kev pub dawb (nyiaj ntsuab, khoom cuab tam) rau los sis ntawm khoom hauv 

chaw ncig, thiab 
5. Txhawm rau hloov lub npe uas muaj lawm uas tsis muaj thooj raws li lub luag hauj lwm thiab cov saib 

rau nqi ntawm MPRB. 

Txoj cai siv tau rau txhua feem hauj lwm thiab tuam tsev hauj lwm Pab Pawg Thawj Coj Saib Xyuas Chaw Ncig 
thiab Kev So Ua Si Ntawm Minneapolis. Nws teeb tsa cov txheej txheem thiab piav txog tus qauv cai rau kev tis 
npe chaw ncig thiab cov khoom hauv chaw ncig. 

 
Ntu 1: Kev Tis Npe Rau Kev Yuav Tau Los thiab Cov Kev Pab Txhawb Tseem Ceeb (Tsis Yog Nyiaj) 
A. Tej zaum cov chaw ncig thiab cov khoom hauv chaw ncig yuav muaj npe raws li thaj chaw toj roob hauv pes, 

Dakota, los sis keeb kwm uas phim rau chaw ncig thiab qhov chaw lub tuam tsev. 
 

B. Dhau li ntawd lawm tej zaum cov chaw ncig thiab cov khoom hauv chaw ncig kuj tuaj yeem muab npe uas piav 
qhia txog lawv txoj hauj lwm. 

 
C. Tej zaum kev tis npe/kev hloov npe/kev piav txog Dakota rau cov chaw ncig thiab cov khoom hauv chaw ncig 

yuav tshwm sim rau ntau cov laj thawj, uas suav nrog:  
a. Txhawm rau hloov kho lub npe ib txwm uas yeej muaj lawm ntawm chaw ncig thiab khoom hauv chaw 

ncig;  
b. Txhawm rau rov qab muab lub npe Dakota qub tis rau chaw ncig thiab khoom hauv chaw ncig;  
c. Txhawm rau hwm txog qhov chaw tseem ceeb ntawm Dakota; thiab/los sis 
d. Txhawm rau qhia txog qhov tseem ceeb ntawm chaw ncig thiab khoom hauv chaw ncig tam sim no.  

 
D. Tej zaum kuj yuav tau tis npe rau cov chaw ncig, cov kev loj hauv chaw ncig los sis cov kev tsheb hauv chaw 

ncig, thiab cov khoom hauv chaw ncig raws tus neeg, tsev neeg, los sis pab pawg uas Cov Thawj Coj tau txiav 
txim tias muaj kev pab txhawb uas tsis yog nyiaj ntau rau Cov Thawj Coj Saib Xyuas Chaw Ncig thiab Chaw 
So Ua Si Ntawm Minneapolis los sis txheej teg kev ua hauj lwm chaw ncig thiab kev so ua si Minneapolis. 
Saib Txoj Cai Ntu 1, F Yog xav paub ntxiv txog cov kev loj hauv chaw ncig thiab cov kev tsheb hauv chaw ncig.  

E. Tej zaum kuj yuav tau tis npe rau cov chaw ncig, cov kev loj hauv chaw ncig los sis cov kev tsheb hauv chaw 
ncig, thiab cov khoom hauv chaw ncig raws tus neeg, tsev neeg, los sis pab pawg nyob ntawm qib hauv zos, 
xeev, hauv teb chaws los sis thoob teb chaws raws li Pab Pawg Thawj Coj Saib Xyuas qhov kev txiav txim, tau 
muaj kev siv zog heev los sis pab txhawb cov laj thawj loj uas txhawb cov hom phiaj thiab cov khoom uas Pab 
Pawg Thawj Coj Saib Xyuas muaj rau txheej teg kev ua hauj lwm chaw ncig thiab kev so ua si ntawm 
Minneapolis. Saib Txoj Cai Ntu 1, F Yog xav paub ntxiv txog cov kev loj hauv chaw ncig thiab cov kev tsheb 
hauv chaw ncig. 

F. Feem ntau lawm tsis tau tis npe rau cov kev loj hauv chaw ncig los sis cov kev tsheb hauv chaw ncig yam sib 
cais los ntawm chaw ncig uas lawv nyob rau hauv. Yog tias xam tias muaj kev tis npe los sis hloov npe dua 
rau txoj kev loj hauv chaw ncig los sis txoj kev tsheb hauv chaw ncig, yuav tsum muaj kev siv zog tshwj xeeb 
uas cuam tshuam rau cov chaw nyob ntawm tus tswv lub vaj tsev raws txoj kev loj hauv chaw ncig thiab txoj 
kev tsheb hauv chaw ncig. Saib Txoj Cai MPRB Tshooj 9, Nqe X rau lus qhia ntxiv txog cov kev loj hauv chaw 
ncig thiab cov kev tsheb hauv chaw ncig. 

 
G. Kev tis npe raws tus neeg, tsev neeg los sis pab pawg yuav tsis muaj kom txog thaum dhau mus yam tsawg 

kawg yog ob xyoo tom qab lawv lub npe raug xaiv uas yog sau ua ntaub ua ntawv. 
 

H. Pab Pawg Thawj Coj yuav ua zoo saib rau kev xaiv npe saib raws li cov feem xyuam txuas mus no: 
a. Qhov kev pab txhawb ntawm tus neeg, tsev neeg, los sis pab pawg rau hauv txheej teg kev ua hauj 

lwm chaw ncig yuav muaj qhov zoo kav ntev mus thaum muab sib piv rau cov neeg, cov tsev neeg, 
los sis cov pab pawg uas muaj keeb kwm tseem ceeb uas tau tis npe rau cov chaw ncig thiab cov 
khoom hauv chaw ncig. 

b. Cov kev xam pom thiab cov lus teb ntawm cov neeg nyob hauv zos thiab cov koom haum hauv koog 
zej zog, suav nrog kev tshawb nrhiav thiab lus qhia ntawm tus neeg ua hauj lwm MPRB.  

c. Rau cov chaw ncig thiab cov khoom hauv chaw ncig hauv cheeb tsam, Pab Pawg Thawj Coj yuav ua 

zoo saib rau cov lus xam pom ntawm Cov Chaw Ncig Metropolitan thiab Pab Pawg Thawj Coj Saib 
Xyuas Cheeb Tsam Tshav Puam, thiab Lub Chaw Ua Hauj Lwm Kev Txuag Pov Hwm Fab Keeb Kwm 
Ntawm Xeev. 

 
I. Ncua sij hawm 

a. Rau cov khoom hauv chaw ncig, kev tis npe yog muaj ciam txwv rau txog thaum qhov khoom ntawd 
siv tsis tau lawm xwb. 

b. Rau cov chaw ncig thiab cov khoom hauv chaw ncig uas tau tis npe raws tus neeg, tsev neeg, los sis 
pab pawg, tau tshab xyuas kev tis npe txhua 75 xyoo txhawm rau txiav txim seb lub npe puas sib 
thooj li lub luag hauj lwm thiab cov saib rau nqi ntawm MPRB. 

c. Chaw ncig los sis khoom hauv chaw ncig uas tau tis npe raws li tus neeg, tsev neeg, los sis pab pawg, 
tuaj yeem txheeb xyuas tau rau kev tshab xyuas thaum twg los tau rau ib daim ntawv uas sau ua 
ntaub ua ntawv rau Pab Pawg Thawj Coj Saib Xyuas. 

d. Lub npe raug tshem tawm thaum MPRB tsis ua tswv ntxiv lawm los sis muaj kev tswj qhov chaw ncig. 
 

J. Yog muaj xwm txheej ntuj ua los sis lwm yam kev puas tsuaj uas ua rau tej yam khoom hauv chaw ncig puas 
tsuaj, thiab yuav tsim kho dua tshiab los sis rov tsim dua, uas ua rau muaj kev hloov pauv tus qauv tsev los 
sis muab tshem tawm, MPRB yuav tsis raug yuam kom rov tsim dua ib yam khoom hauv chaw ncig. 

 
Ntu 2: Kev tis npe txhawm rau hwm txog cov kev muab pub dawb (nyiaj ntsuab, khoom cuab tam, los sis cov 
khoom) 
A. Pab Pawg Thawj Coj zoo siab txais tos cov kev muab pub fab nyiaj ntxiag (nyiaj ntsuab los sis khoom cuab 

tam) los sis cov kev muab pub cov khoom hauv chaw ncig rau txheej teg kev ua hauj lwm chaw ncig thiab 
kev so ua si ntawm Minneapolis raws li yog ib txoj hauv txhawb nqa txheej teg kev ua hauj lwm. Kev lees 
paub txog tus neeg muab pub tseem ceeb los ntawm kev tis npe cov khoom hauv chaw ncig yog kev tso cai 
yog tias tau pom zoo los ntawm Pab Pawg Thawj Coj Saib Xyuas Chaw Ncig thiab Kev So Ua Si Ntawm 
Minneapolis. Tej zaum cov cai kev tis npe no yuav siv tsis tau rau cov kev pab txhawb rau cov khoom hauv 
chaw ncig los ntawm kev muab peev nyiaj pab zej tsoom los sis kev faib chaw ncig.  

B. Tej zaum cov cai kev tis npe yuav tau txais kev tso cai raws li qhov tshwm sim tawm los ntawm kev muab 
pub fab nyiaj txiag (nyiaj ntsuab los sis khoom cuab tam) los sis kev muab pub khoom hauv chaw ncig rau 
txheej teg kev ua hauj lwm chaw ncig thiab kev so ua si ntawm Minneapolis. Kev muab cai tis npe yog muaj 
lub hom phiaj los pab txhawb thiab txhawb nqa kev nqis peev nyob rau hauv cov khoom MPRB los ntawm: 

 
1. Cov kev pab yuav ua rau muaj cov txiaj ntsig tseem ceeb thiab ncaj nraim rau MPRB los sis txheej teg 

kev ua hauj lwm chaw ncig thiab kev so ua si ntawm Minneapolis; 
2. Kev muab cov cai kev tis npe tsis cuam tshuam rau MPRB lub peev xwm yam puv npo thiab ncaj ncees; 

thiab 
3. Kev muab txoj cai tis npe yuav tsis muaj cai rau lub koom haum kev tis npe los muab cai tshwj xeeb tsis 

yog daim ntawv cog lus txog cov cai kev tis npe tshwj xeeb. 
 

C. Kev Tshab Xyuas Ntawm Tus Huab Hwm 
1. Tus neeg ua hauj lwm MPRB yuav tshab xyuas tag nrho cov kev muab pub uas tau nqua thov, thiab lawv 

cov xwm txheej, ua ntej kev muab lus qhia rau txoj cai kev tis npe rau kev ua zoo saib los ntawm Cov 

Thawj Coj Saib Xyuas. Cov ntaub ntawv uas tau sau yuav raug coj los siv ua cov kev txiav txim uas tau 
qhia paub txog seb puas muab cai kev tis npe rau kev muab pub los sis tsis muab. Yuav tau tshab xyuas 
txhua cov kev muab pub: 

 
a. Ua kom ntseeg siab tias tej cov yam ntxwv los sis cov kev txwv hais txog cov kev muab pub yeej 

muaj thooj raws li lub luag hauj lwm thiab cov saib rau nqi MPRB; 
b. Zam cov kev tsis sib haum xeeb ntawm tus kheej; 
c. Tswj MPRB yam uas muaj kev ncaj ncees; 
d. Tiv thaiv qhov tseeb thiab muaj nuj nqis ntawm lub npe, suav nrog kev siv MPRB cov cim thiab cov 

duab; 
e. Ua zoo saib rau cov feem cuam tshuam tag nrho ntawm cov kev muab pub uas tshwm sim thoob 

plaws ntawm cov chaw ncig; thiab 
f. Tiv thaiv kev tshuav nuj nqi fab nyiaj txiag. 

 
D. Cov Kev Ua Zoo Saib Txog Kev Lees Txais 

1. Txhua cov cai kev tis npe rau cov kev muab pub yuav tsum tau txais kev tso cai los ntawm Cov Thawj Coj 
Saib Xyuas. 

2. Cov cai kev tis npe rau kev muab pub yuav raug ua zoo saib thaum: 
a. Tus neeg muab pub lub luag hauj lwm thiab cov saib rau nqi raws li Cov Thawj Coj Saib Xyuas Chaw 

Ncig thiab Kev So Ua Si Ntawm Minneapolis; 
b. Khoom hauv chaw ncig uas tau txais kev muab pub tsis yog qhov chaw tseem ceeb ntawm Dokota 

uas muaj koob nrov npe thiab/los sis tsis muaj lub npe Dokota los sis lub npe ib txwm tam sim no; 
thiab  

c. MPRB tuaj yeem cog lus yuav muab peev nyiaj pab rau cov kev ua hauj lwm thiab/los sis kev sau 
khoos kas ntawm khoom cuab yeej hauv chaw ncig rau ncua sij hawm kev muab pub.  

3. MPRB ua raws kev tsis kam lees rau colv kev pub ncaj nraim los ntawm: 
a. Cov neeg muaj cai ua lag luam hauv chaw ncig, cov neeg muag khoom, cov neeg tswj cov ntawv 

cog lus txog kev ua lag luam hauv chaw ncig los sis tus uas tshawb nrhiav cov ntawv cog lus txog 
kev lag luam nrog MPRB; 

b. Cov chaw uas yuav txheeb xyuas MPRB tias muaj luam yeeb; 
c. Cov chaw uas yuav txheeb xyuas MPRB tias muaj khoom txhaum cai; 
d. Cov chaw uas yuav tsim kev tsis sib haum xeeb los sis txuas rau MPRB nrog rau cov khoom uas tsis 

sib xws li nws lub luag hauj lwm, los sis yuav tsum muaj cov kev ua ub ua no uas hla cov cai lij choj, 
cov cai los sis MPRB tsab cai kev coj ncaj ncees; 

e. Kev hwm uas cuam tshuam rau kev hais plaub yav dhau los nrog MPRB. 
4. Cov kev muab pub los ntawm cov tuam txhab uas tsim los sis muab faib cawv yuav tau txais kev tso cai 

tom qab tshab xyuas los ntawm cov pab pawg thawj coj, tus kws pab tswv yim raws cai lij choj, thiab tus 
neeg ua hauj lwm. 

 
E. Ncua sij hawm 

1. Cov cai kev tis npe muaj ciam txwv rau txog thaum qhov khoom ntawd siv tsis tau lawm uas siv tau kev 
muab pub lawm xwb, tshwj tsis yog kev muab pub suav nrog peev nyiaj pab rau kev nqis peev rau khoom 
(Saib Txoj Cai Ntu 2, G.2 rau cov ntaub ntawv peev nyiaj pab rau kev nqis peev). Piv txwv, yog tias khoom 
raug txiav txim tias yuav siv tau li 25 xyoo xwb, ces ncua sij hawm kev tis npe yuav muaj txog li 25 xyoo 
xwb. 



PAB PAWG THAWJ 
COJ SAIB XYUAS 
CHAW NCIG THIAB 
KEV SO UA SI NTAWM 
MINNEAPOLIS 

TXOJ CAI ZEJ TSOOM 

Hnub Tim Pom Zoo: xx/xx/xxxx 
Hnub Tim Siv Tau: xx/xx/xxxx Hnub Tim 
Tshab Xyuas Kawg: 3/5/2025 
Lub Hom Phiaj Lub Phiaj Xwm Kev Koom 
Tes 1. Lub Laj Txheej 1 

Nplooj 5 ntawm 10 

Kev Tis Npe Txoj Cai 

Lub Chaw Ua Hauj Lwm Tus Lwm 
Thawj Coj Saib Xyuas 
Qhov Ntau Tsawg Ntawm Kev 
Tshab Xyuas: Txhua 5 xyoo 

 

5  

2. Kev tis npe khoom ib txhis uas siv tau kev muab pub yog qhov ua tau yog tias kev muab pub muaj raug 
raws li tus qauv cai kev pab txhawb uas xav tau rau kev tis npe thiab suav nrog peev nyiaj pab rau kev 
nqis peev uas pab them rau kev rov ua kom zoo li qub los sis kev hloov qhov khoom ncua sij hawm ntev 
(Saib Txoj Cai Nt 2, G.2). 
a. Yog tias kev muab pub suav nrog peev nyiaj pab rau kev nqis peev rau qhov khoom, cov cai kev 

tis npe yuav ua txuas ntxiv tshwj tsis yog MPRB txiav txim, nyob rau hauv nws tus kheej qhov kev 
txiav txim, tias nws tsis yog txiaj ntsig zej tsoom uas yuav ceev khoom nyob rau yav tom ntej. Kev 
tis npe yog:  
i. Muaj ciam txwv rau txog thaum qhov khoom ntawd siv tsis tau lawm xwb. 
ii. Tau tshab xyuas kev tis npe txhua 75 xyoo txhawm rau txiav txim seb lub npe puas sib xws li 

lub luag hauj lwm thiab cov saib rau nqi ntawm MPRB. 
iii. Raug tshem tawm thaum MPRB tsis ua tswv ntxiv lawm los sis muaj kev tswj qhov chaw ncig 

los si khoom hauv chaw ncig. 
3. Yog muaj xwm txheej ntuj ua los sis lwm yam kev puas tsuaj uas ua rau tej yam khoom hauv chaw ncig 

puas tsuaj uas yuav tsum kho dua tshiab los sis rov tsim dua, uas ua rau muaj kev hloov pauv tus qauv 
tsev los sis muab tshem tawm, MPRB yuav tsis raug yuam kom ua raws lo lus kev tis npe uas tshuav. 

F. Cov Chaw thiab Cov Khoom Muaj Cai Rau Kev Tis Npe 
1. Cov khoom uas muaj thiab tau nqua thov thiab qee feem khoom nyob rau hauv txheej teg kev ua hauj 

lwm chaw ncig thiab kev so ua si ntawm Minneapolis muaj cai tau txais kev ua zoo saib rau kev tis npe. 
Cov vaj tsev hauv chaw ncig puv, cov kev loj hauv chaw ncig los sis cov kev tsheb hauv chaw ncig, thiab 
cov yam ntxwv no uas MPRB tsis tau txais kev tso cai tis npe (xws li cov niam dej) tsis muaj cai. 
 

G. Tus Qauv Cai Kev Pab Txhawb Rau Kev Tis Npe – Raws Li Qhov Siv Tsis Tau thiab Tas Li 
1. Raws Li Qhov Siv Tsis Tau 

a. Kev tis npe cov khoom tshiab yuav tsum muaj kev pab khoom plig qis tshaj plaws li ntawm $500,000, 
los sis khoom plig yuav tsum sib npaug ntau tshaj li 50 feem pua ntawm cov nqi xam tag nrho thaum 
$500,000 yog ntau tshaj 50% ntawm tus nqi khoom xam tag nrho. 
i. Tus nqi xam tag nrho ntawm khoom yog sau tag nrho cov nqi tawm qauv, tswj, thiab peev nyiaj 

(uas suav nrog kev tsim tsev/kev nruab) uas cuam tshuam nrog kev tsim kho khoom raws li tau 
txiav txim los ntawm Tus Thawj Coj Saib Xyuas Ntawm MPRB. Kev pab txhawb yuav tsum suav 
nrog cov nqi kev ua thiab kev nruab lub cim lees paub (Saib Txoj Cai Ntu 4 rau cov cai teeb tseg 
rau lub ntsiab lus thiab kev tawm qauv). 

b. Kev tis npe thiab kev hloov npe cov khoom tshiab yuav tsum muaj kev pab khoom plig qis tshaj plaws 
li ntawm $500,000, los sis khoom plig yuav tsum sib npaug ntau tshaj li 50 feem pua qhov saib rau 
nqi ntawm qhov khoom uas tau ntsuam xyuas tam sim no raws li tau txiav txim los ntawm Tus Thawj 
Coj Saib Xyuas Ntawm MPRB. Tus qauv cai qis zog ntawm ob yog siv tau yog tias $500,000 sib npaug 
rau ntau tshaj 50 feem pua ntawm tus nqi khoom hauv chaw ncig. 
 

2. Ib txhis 
a. Kev tis npe cov khoom tshiab thiab muaj lawm yuav tsum muaj raug raws li tib cov qauv cai raws li 

tau xam nyob rau hauv Txoj Cai Ntu 2 G.1.a thiab G.1.b tab sis yuav tsum suav nrog peev nyiaj pab 
rau kev nqis peev rau kev rov kho kom zoo li qub thiab kev hloov khoom tsis tu ncua rau ncua sij 
hawm uas cuam tshuam thiab vam tias yuav cuam tshuam rau cov neeg tuaj xyuas chaw ncig. 
i. Peev nyiaj pab rau kev nqis peev rau lub hwv tsam kev tis npe ib txhis yuav raug xam saib raws 

li qhov saib rau nqi thiab tus nqi qhov khoom ntawd yuav siv tsis tau thiab xam tias yog qib nyiaj 
tsis muaj nqi. Peev nyiaj pab rau kev nqis peev uas tuaj yeem lees txais tau muab peev nyiaj pab 
txaus txhawm kom sib npaug rau tus nqi kev hloov khoom thiab cov nqi khoom ntawd yuav siv 
tsis tau ntawm ncua sij hawm uas xav tau kev tis npe.  

H. Ceev 
1. Cov Thawj Coj Saib Xyuas Chaw Ncig thiab Chaw So Ua Si Ntawm Minneapolis muaj lub luag hauj lwm 

rau kev ceev cov khoom uas tau muab pub rau qib sib xws rau lwm qhov khoom hauv chaw ncig sib 
thooj nyob rau hauv txheej teg kev ua hauj lwm chaw ncig thiab kev so ua si. 

2. Tej zaum cov neeg muab pub yuav thov qib kev tswj siab zog, tab sis yuav tsum them cov nqi sib txawv 
ncua ntawm qib raws tus qauv cai uas muab rau cov khoom hauv chaw ncig sib thooj thiab qib uas 
lawv tab tom thov. 

 
I. Cov Ntawv Cog Lus/Cov Khub Sib Koom Tes Tog Neeg Thib Peb 

1. Cov cai kev tis npe uas cov neeg xauj ntawm los sis cov neeg tswj cov ntawv cog lus nrog MPRB vam 
tseg rau cov tog neeg thib peb yuav tsum tau txais kev pom zoo los ntawm Cov Pab Pawg Thawj Coj 
Saib Xyuas. 
 

Ntu 3: Kev Tshem Tawm Cov Npe  
1. MPRB muaj cai tshem tawm cov cai kev tis npe thiab/los sis kev hloov npe lub chaw ncig los sis khoom 

hauv chaw ncig uas tau txais kev tis npe los lees txais tus neeg, tsev neeg, los sis pab pawg yog tias 
pom tias cov kev nqis tes ntawm tus neeg, tsev neeg, los sis pab pawg tsis muaj thooj li MPRB lub 
luag hauj lwm thiab cov saib rau nqi. 

2. MPRB muaj cai tshem tawm cov cai kev tis npe thiab/los sis kev hloov npe khoom uas tau txais kev tis 
npe los lees paub tus neeg muab pub yog tias pom tias cov kev nqis tes ntawm tus neeg muab khoom 
pub tsis muaj thooj li cov uas piav tseg nyob rau hauv Txoj Cai Ntu 2, D.2 thiab D.3. 

 
Ntu 4: Kev Pom Zoo Ntawm Lub Ntsiab Lus thiab Tawm Qauv 

1. Tsis tso cai siv cov cim tuam txhab, cov cim lo lus, thiab cov txheeb xyuas zoo sib thooj hais txog kev tis 
npe uas cuam tshuam thiab cov cai kev tis npe tshwj tsis yog tau txais kev tso cai tshwj xeeb los ntawm 
Pab Pawg Thawj Coj Saib Xyuas. 

2. Hom kev tis npe, cov duab thiab cov ntaub ntawv yuav tsum ua raws li cov qauv cai kev tawm qauv MPRB 
tam sim no (Daim Ntawv Nrhais Nrog 1). 

 

 

 

 

 
KEV POM ZOO NTAWM TUS THAWJ COJ SAIB XYUAS:   Hnub tim:   

COV NTSIAB LUS 

Cov Neeg Muaj Cai Ua Lag Luam Hauv Chaw Ncig thiab Cov Neeg Muag Khoom: Tus neeg los sis cov lag luam uas 
muaj ntaub ntawv cog lus los sis cov ntaub ntawv cog lus nrog MPRB los muab cov khoom muag thiab cov kev 
pab cuam rau cov neeg pab hauv chaw ncig sawv cev MPRB. 
 
Cov Pawg Neeg thiab Cov Zej Zog Dakota: Shakopee Mdewakanton teeb nyob rau sab qab teb ntawm Twin Cities 
ze rau Prior Lake; Prairie Island teeb nyob ze rau Red Wing; Lower Sioux teeb nyob ze rau Redwood Falls; thiab 
Upper Sioux uas muaj thaj av uas nyob ze rau lub tuam ceeb nroog Granite Falls. Plaub cov zej zog yog tau teeb 
tsa nyob rau hauv lawv cov zej zog tam sim no los ntawm tsab cai txog Xab Phas nyob rau xyoo 1886. Plaub Cov 
Zej Zog Dakota hnub no yog ib feem me-me ntawm thaj av xub thawj uas raug muab rov los rau Dakota los ntawm 
Tsab Cai txog Xab Phas los sis Kev Tshaj Tawm Ntawm Tus Tuav Ntaub Ntawv Sab Hauv. 
 
Tus Muab Pub: Tus uas muab faib kev pab txhawb fab nyiaj txiag los sis khoom cuab tam rau MPRB. 

 
Kev Muab Pub: Kev pab txhawb muaj lub hom phiaj los pab MPRB tshwj xeeb tshaj yog rau ib qhov khoom hauv 
chaw ncig uas tau hais tseg. 
 
Ncua Sij Hawm Siv Tau: Txhua yam khoom hauv lub chaw ncig nyob rau hauv txheej teg kev ua hauj lwm chaw 
ncig muaj ncua sij hawm siv tsis tau, los sis lub sij hawm uas qhov khoom nyob hauv qhov xwm txheej zoo txaus 
kom cov neeg tuaj so los sis cov neeg ua hauj lwm hauv chaw ncig thiaj li siv tau thiab txaus siab rau tag nrho. 
Yuav kom siv tau ib yam khoom twg tau, ces yuav tsum muaj cov kev nqis peev raws tej ncua sij hawm (kev hloov 
ruv tsev, kev txhim kho cuab yeej ua si, cov kev hloov kho tshuab hauv lub pas dej). 
 
Khoom Hauv Chaw Ncig: Khoom yog tsim tus qauv los sis tus yam ntxwv chaw so ua si nyob rau hauv chaw ncig, 
uas suav nrog cov kev loj hauv chaw ncig thiab cov kev tsheb hauv chaw ncig. 

Cov Cai Kev Tis Npe: Tus qauv kev lees paub uas tus neeg muab pub los sis lwm tus koom haum tau txais txoj cai 
los tis npe rau ib yam khoom, feem ntau rau lub sij hawm uas tau teev tseg, los sib pauv rau ib qho pub tshwj 
xeeb, thiab tsuav yog ua raws li cov kev cai uas tau hais tseg thiab khaws cia thoob plaws lub sij hawm pub dawb 
ntawd. 

 
 



PAB PAWG THAWJ 
COJ SAIB XYUAS 
CHAW NCIG THIAB 
KEV SO UA SI NTAWM 
MINNEAPOLIS 

TXOJ CAI ZEJ TSOOM 

Hnub Tim Pom Zoo: xx/xx/xxxx 
Hnub Tim Siv Tau: xx/xx/xxxx Hnub Tim 
Tshab Xyuas Kawg: 3/5/2025 
Lub Hom Phiaj Lub Phiaj Xwm Kev Koom 
Tes 1. Lub Laj Txheej 1 

Nplooj 8 ntawm 10 

Kev Tis Npe Txoj Cai 

Lub Chaw Ua Hauj Lwm Tus Lwm 
Thawj Coj Saib Xyuas 
Qhov Ntau Tsawg Ntawm Kev 
Tshab Xyuas: Txhua 5 xyoo 

 

8  

 
COV TXHEEJ TXHEEM 

 
A. Ntu 1: Kev Tis Npe Rau Kev Yuav Tau Los thiab Cov Kev Pab Txhawb Tseem Ceeb (Tsis Yog Nyiaj) Cov Txheej 

Txheem 
a. Kev xaiv npe uas rau hnub tim, sau ua ntaub ua ntawv tsim nyog: 

i. Txheeb xyuas tus neeg los sis lub koom haum uas xa kev xaiv npe, suav nrog ntau cov hauv 
kev sib txuas lus (xws li xov tooj, fev, chaw nyob, thiab/los sis email). 

ii. Kev xaiv npe tsim nyog txheeb xyuas qhov chaw hauv chaw ncig, lub chaw, chaw nkaum, 
los sis qhov chaw tshwj xeeb uas yuav tsum tis npe los sis hloov npe. 

iii. Yog tias kev xaiv npe yog los tis npe rau chaw ncig raws tus neeg, ces kev xaiv npe tsim 
nyog sau tseg cov kev pab tseem ceeb, kav ntev mus uas muab rau Txheej Teg Kev Ua Hauj 
Lwm Chaw Ncig Minneapolis los ntawm tus neeg uas tis npe rau chaw ncig los sis qhov 
chaw. 

iv. Yog tias kev xaiv npe tsis suav nrog lub npe ntawm tus neeg, ces kev xaiv npe tsim nyog sau 
tseg lub npe uas tau nqua thov tseem ceeb, kev pab txhawb hauv zej zog rau lub npe, thiab 
kev lis hauj lwm rau kev txheeb xyuas lub npe. Dhau li ntawd thaum xaiv npe tsim nyog ua 
zoo saib seb lub npe ntawd puas yuav ua rau muaj teeb meem yam tsis yog txhob txwm 
xws li kev tsis qhov chaw tsis zoo siab txais tos rau cov qhua tuaj saib, hom lus uas tsis zoo 
siab txais tos los sis lus thuam.  

v. Tej zaum kev xaiv npe yuav npaj los ntawm cov neeg nyob rau hauv los sis cov neeg uas tsis 
yog cov neeg nyob rau hauv Minneapolis. 

 
b. Tus Thawj Coj Saib Xyuas muab cob tus tswv cuab neeg ua hauj lwm (tus tswj teg dej num) txhawm 

rau tswj kev tshab xyuas kev xaiv npe. 
 

c. Tus tswj teg dej num muab cov theej tawm ntawm kev xaiv npe rau Cov Pab Pawg Thawj Coj Saib 
Xyuas Chaw Ncig, Tus Tuav Ntaub Ntawv Ntawm Pab Pawg Thawj Coj, Tus Pab Txhawb Tus Thawj 
Coj Saib Xyuas Rau Kev Tawm Phiaj Xwm, Tswv Cuab Xab Phas Tuam Ceeb Nroog hauv cheeb tsam 
xaiv npe uas raug cuam tshuam, lub koom haum hauv koog zej zog uas lub chaw ncig thiab khoom 
hauv chaw ncig teeb rau, thiab cov koom haum hauv koog zej zog ntawm txhua tej koog zej zog uas 
nyob sib npuab. Yog tias qhov chaw ncig yog nyob sab nrauv Minneapolis, txhua cov cheeb tsam uas 
muaj chaw ncig nyob yuav tau txais kev ceeb toom. 

 
d. Tus tswj teg dej num yuav xa kev xaiv npe mus rau Pab Pawg Thawj Coj rau kev txiav txim txog cov 

kauj ruam tom ntej. Kev xaiv npe yuav nyob rau hauv cheeb tsam ntawm Cov Thawj Coj Saib Xyuas 
Kev Tswj thiab Fab Nyiaj Txiag txhawm rau tshab xyuas thiab muab lus qhia rau kaum ruam tom ntej 
rau Pab Pawg Thawj Coj Puv. Tus Thawj Coj Saib Xyuas Kev Tswj thiab Cov Thawj Coj Saib Xyuas Fab 
Nyiaj Txiag tseem muaj kev txiav txim tias Pab Pawg Thawj Coj ua zoo saib rau kev xaiv npe thaum 
twg thiab tsis muaj kev teeb tsa cov rooj sib hais rau zej tsoom mloog kom txog thaum Cov Thawj 
Coj thiab Cov Thawj Coj Saib Xyuas Puv yuav txib kom ua li ntawd. Tej zaum cov kauj ruam tom ntej 
suav nrog:  

 
i. Txhua cov ntaub ntawv yog qhov raug thiab muaj raug raws li lub hom phiaj kev tis npe uas 

tau txheeb xyuas hauv Txoj Cai Ntu 1, H thiab npaj txhij lis hauj lwm cov kauj ruam tom ntej 

ntawm txheej txheem kev tis npe;  
ii. Kev xaiv npe tsim nyog raug xa rov qab rau tus neeg xaiv npe rau ntaub ntawv kev paub ntxiv 

txhawm rau tswj cov khoom uas tau txheeb xyuas hauv Txoj Cai Ntu 1, H;  
iii. Kev xaiv npe tsis tsim nyog raug ua zoo saib vim yog kev tsis muaj raug raws li cov nqe lus 

uas txheeb xyuas tseg nyob rau hauv Txoj Cai Ntu 1, H; los sis 
iv. Daim ntawv thov yog rau lub npe/lus piav qhia Dakota thiab tus tswj teg dej num yuav raug 

txib kom tswj lub rooj sib hais rau zej tsoom txhawm rau tshawb nrhiav lub npe Dakota rau 
chaw ncig los sis khoom ntawm chaw ncig.  

e. Thaum kev xaiv npe tau txais kev pom zoo los ntawm Pab Pawg Thawj Coj Fab Kev Tswj thiab Fab 
Nyiaj Txiag thiab Pab Pawg Thawj Coj Puv rau kev ua zoo saib, tus neeg thov yuav ua hauj lwm nrog 
tus tswj teg dej num MPRB txhawm rau lees paub ob lub mloog zej tsoom lus qhia. Lub rooj sib mloog 
lus qhia no muaj lub hom phiaj los tshem tawm qhov lus teb thiab muab lus teb rau kev hloov npe 
uas tau nqua thov. Cov koom haum hauv koog zej zog thiab cov neeg nyob rau hauv los ntawm cov 
koog zej zog uas cuam tshuam tau ceeb toom qhia paub raws li cov txheej txheem kev ceeb toom 
ntawm MPRB rau cov rooj zej tsoom lus qhia. Lub rooj mloog zej tsoom lus qhia xub thawj tsim nyog 
muaj nyob rau hauv rau lub hli tom qab tau txais kev pom zoo rau kev xaiv npe los ntawm Pab Pawg 
Thawj Coj, thiab thib ob tsim nyog muaj nyob rau ob lub hli ua ntej muaj kev tawm suab xaiv kawg 
los ntawm Cov Thawj Coj. Kev tawm suab xaiv ntawm Cov Thawj Coj yuav tau txais kev tawm suab 
xaiv sai kom tsis pub dhau ob lub xyoo tom qab tau xa kev xaiv npe qub, yog tias kev tis npe raws tus 
neeg ntawd yuav tau ua zoo saib los ntawm kev xaiv npe. 

 
f. Cov Thawj Coj raws li ncua dav thiab Cov Thawj Coj los ntawm cheeb tsam uas cuam tshuam yuav 

tsum koom nrog ob lub rooj sib hais rau zej tsoom. Yog tias Pab Pawg Thawj Coj Saib Xyuas no tsis 
koom nrog, lub rooj sib hais rau zej tsoom rau kev xaiv npe yog muaj qhib kom txog thaum lub rooj 
sab laj tom ntej. 

g. Cov kev cuam tshuam ntawm kev hloov npe, tshwj xeeb tshaj yog lub npe txoj kev loj hauv chaw ncig 
thiab txoj kev tsheb hauv chaw ncig, yuav tsum muaj kev ntsuam xyuas meej tseeb thiab ceeb toom 
rau cov neeg nyob rau hauv uas cuam tshuam thiab tus tswv lub vaj tsev paub. Piv txwv, kev hloov 
pauv lub npe txoj kev yuav tsum kom cov neeg nyob rau hauv kho cov ntaub ntawv raws cai, cov 
chaw nyob ntawm lub tuam tsev, cov as khauj tuam txhab nyiaj txiag, cov ntawv tso cai tus neeg tsav 
tsheb, thiab lwm cov ntaub ntawv. 

 
h. Yog tias chaw ncig los sis khoom hauv chaw ncig poob nyob rau hauv txheej teg kev ua hauj lwm chaw 

ncig hauv cheeb tsam los sis ua lub luag hauj lwm thoob plaws tuam ceeb nroog, yuav tsum ceeb toom 
rau txhua cov koom haum hauv koog zej zog uas sawv cev cov neeg nyob rau cheeb tsam sib npuab 
paub. Cov kev xaiv npe uas cuam tshuam rau cov chaw ncig hauv cheeb tsam yuav raug xa rau Cov 
Thawj Coj Saib Xyuas Cov Chaw Ncig Ntawm Metropolitan thiab Tshav Puam, thiab Lub Chaw Ua Hauj 
Lwm Txuag Pov Hwm Fab Keeb Kwm Ntawm Xeev txhawm rau thov lawv cov kev xam pom hais txog 
kev hloov npe uas tau nqua thov. 

 
i. Yog tias tau nqua thov kev hloov npe, ces tus tswj teg dej num MPRB yuav tshawb nrhiav keeb kwm 

lub npe qub, thiab cov ntaub ntawv no yuav raug ntsuam xyuas ua ib feem ntawm cov kev lis hauj 
lwm hloov npe. 

j. Cov Txheej Txheem Kev Tis Npe/Piav Qhia Txog Kev Lees Paub Dakota 

i. Kev tis npe/piav qhia txog Dakota ntawm cov chaw ncig los sis cov khoom hauv chaw ncig 
los ntawm kev pib los ntawm:  

1. Kev xaiv npe raws li tau qhia nyob rau hauv Txheej Txheem A.a.; 
2. Los ntawm kev pab tswv yim nrog Cov Pawg Neeg thiab Cov Zej Zog Dakota nyob 

rau hauv cov chaw tseem ceeb; thiab/los sis: 
3. Los ntawm qhov kev nqis tes uas ua los ntawm Pab Pawg Thawj Coj txhawm rau 

thov lub npe/lus piav qhia txog Dakota rau chaw ncig los sis khoom ntawm chaw 
ncig. 

ii. Cov npe/cov lus piav qhia txog Dakota rau chaw ncig los sis khoom hauv chaw ncig tsim nyog 
raug txheeb xyuas los ntawm Cov Pawg Neeg thiab Cov Zej Zog Dakota hauv kev sib sab laj 
nrog tus neeg ua hauj lwm MPRB thiab cov tswv cuab hauv zej zog. Thaum ntau Cov Pawg 
Neeg thiab Cov Zej Zog Dakota muaj kev koom tes nrog chaw ncig los sis khoom hauv chaw 
ncig, MPRB yuav thov kom txhua pab nthuav qhia txog kev lis hauj lwm txhawm rau txheeb 
xyuas cov npe uas haum rau lub chaw ncig los sis khoom hauv chaw ncig.  

1. Tus tswj teg dej num yuav sib sab laj nrog Cov Thawj Coj Muab Lus Pab Tswv Yim Is 
Dias Hauv Nroog, raws li tsim nyog, txhawm rau txiav txim tus sawv cev rau kev 
muab lus pab tswv yim. 

iii. Thaum Cov Pawg Neeg thiab Cov Zej Zog Dakota uas tau txheeb xyuas muab lus qhia lub 
npe/lus piav qhia Dakota, tus tswj teg dej num MPRB yuav xa lub npe/lus piav qhia uas tau 
qhia txhawm rau kev pom zoo los ntawm Pab Pawg Thawj Coj. 

 
 

B. Ntu 2: Cov Txheej Txheem Kev Tis Npe Txhawm Rau Hwm Txog Cov Kev Muab Pub 
a. Tus neeg muab pub uas muaj peev xwm yuav xa ib tsab ntawv mus rau Tus Thawj Coj Saib Xyuas uas 

qhia txog kev txhob txwm muab pub rau khoom thiab thov cov cai kev tis npe rau kev muab pub. 
b. Tus Thawj Coj Saib Xyuas muab cob kev thov rau tus tswj teg dej num los sis tus neeg ua hauj lwm uas 

cuam tshuam rau teg dej num. 
c. Tus neeg ua hauj lwm tshab xyuas daim ntawv thov kev muab pub kev ua raws li txoj cai kev tis npe. 
d. Tus neeg ua hauj lwm tshab xyuas kev muab pub nrog Tus Thawj Coj Saib Xyuas Fab Nyiaj Txiag 

txhawm rau txiav txim qib kev muab pub uas phim saib raws li qhov saib rau nqi ntawm khoom. 
i. Yog tias tau thov kev tis npe ib txhis, Tus Thawj Coj Saib Xyuas Fab Nyiaj Txiag txiav txim qib 

nyiaj pab uas tsim nyog. 
e. Tus neeg ua hauj lwm qhia tawm daim ntawv thov kev tis npe thiab npaj daim ntawv cog lus txog 

kev muab pub rau Cov Thawj Coj Saib Xyuas. 
f. Pab Pawg Thawj Coj Saib Xyuas ua zoo saib thiab ua kev nqis tes txhawm rau tso cai los sis tsis kam 

lees daim ntawv thov. 
g. Yog tias tau txais kev pom zoo lawm, kev ua thiab kev nruab cov paib yuav pib raws li cov qauv cai 

lub ntsiab lus thiab tawm qauv (Daim Ntawv Rhais Nrog 1). 
h. Yog tias tau txais kev pom zoo lawm, lub phiaj xwm kev sib tham lus sib koom yog tau tsim kho ncua 

ntawm Tus Muab Pub los sis MPRB. 
 

C. Ntu 3: Kev Tshem Tawm Cov Npe 
a. Thaum nws txiav txim tias tsim nyog tshem tawm lub npe chaw ncig los sis lub npe ntawm khoom 

hauv chaw ncig vim yog kev hloov pauv yam xav tsis txog (Txoj Cai Ntu 3), los yog muaj kev txhawj 
xeeb cov tswv cuab hauv zej zog thiab/los sis Cov Pawg Neeg thiab Cov Zej Zog Dakota sau ntawv tuaj 
qhia, los sis kev tshab xyuas 75 lub xyoo uas tau teem caij tseg, tuaj yeem siv tau cov txheej txheem 
txuas mus no:  

i. Nyob rau ncua sij hawm kev txiav txim lub npe tshiab rau chaw ncig, tuaj yeem tshem tawm 
lub npe tam sim no ua ntej qhov kev txiav txim kawg ntawm lub npe tshiab. Nyob rau hauv 
xwm txheej no, yuav tsum hloov lub npe uas tshem tawm los ntawm lub npe tshwj xeeb 
chaw ib ntus, xws li 40th Street Park los sis 28th Street Totlot.  

1. Lub npe siv ib nyuag ntus no tsuas yog siv tau nyob rau lub sij hawm tos txog thaum 
xaiv tau ib lub npe tshiab kawg raws li Txoj Cai no. 

2. Cov Pab Pawg Thawj Coj yuav tsum pom zoo tshem tawm lub npe uas twb yeej muaj 
lawm thiab teeb tsa lub npe uas siv ib nyuag ntu. 

ii. Lub npe tshiab tuaj yeem raug txheeb xyuas los ntawm txheej txheem kev xaiv npe raws li 
tau hais tseg nyob rau hauv Txheej Txheem A.a thiab/los sis lus qhia los ntawm Pab Pawg 
Thawj Coj. 

iii. Rau qhov chaw tseem ceeb uas nrov npe, lub npe tshiab tuaj yeem txheeb xyuas tau los 
ntawm Tus Txheej Txheem Kev Tis Npe/Piav Qhia Txog Kev Lees Paub Dakota A.j. 

iv. Thaum tshem tawm lub npe thiab/los sis teeb tsa lub npe siv ib nyuag ntu, cov npe ntawm 

txhua cov khoom kuj raug xam tias muaj lub npe tshiab thiab/los sis lub npe siv ib nyuag ntu.  

 
D. Ntu 4: Kev Pom Zoo Ntawm Lub Ntsiab Lus thiab Tawm Qauv 

a. Tus tswj teg dej num muaj lub luag hauj lwm rau kev ua kom ntseeg siab tias hom kev tis npe, cov 
duab thiab cov ntaub ntawv yeej yuav tsum ua raws li cov qauv cai kev tawm qauv MPRB tam sim no 
(Daim Ntawv Nrhais Nrog 1). 

 
E. Kev Lav thiab Khaws Ntaub Ntawv Sau Tseg Cia 

a. Kev khaws ntaub ntawv sau tseg cia rau cov npe chaw ncig MPRB muaj lub luag hauj lwm ntawm 
Feem Hauj Lwm Kev Tawm Phiaj Xwm thiab yuav tswj thiab taug qab los ntawm cov ntaub ntawv vaj 
tsev hauv chaw ncig thiab kev tsim phiaj qhia kev GIS.  

b. Kev khaws ntaub ntawv sau tseg cia rau cov npe khoom hauv chaw ncig MPRB muaj lub luag hauj 
lwm ntawm Lub Tuam Tsev Hauj Lwm Tswj Khoom thiab yuav raug tswj thiab taug qab los ntawm 
txheej teg kev ua hauj lwm tswj khoom. 

c. Kev khaws ntaub ntawv sau tseg rau cov kev muab pub yog muaj lub luag hauj lwm ntawm Lub Tuam 
Tsev Hauj Lwm Fab Nyiaj Txiag.  

i. Lub Tuam Tsev Hauj Lwm Fab Nyiaj Txiag yuav tshaj tawm cov ntaub ntawv kev muab pub rau 
tus tswj qib siab thiab Pab Pawg Thawj Coj thaum thov tuaj. 

 
COV NTAUB NTAWV RHAIS NROG 

 
Daim Ntawv Rhais Nrog 1 – Cov Qauv Cai Kev Tawm Qauv Rau Kev Lees Paub Txog Kev Huab Hwm  

 
LUB PHIAJ XWM KEV UA 

 
Txoj cai uas tau kho yuav muab tso tawm nyob rau hauv MPRB lub vev xaib.  

NQE LUS QHIA TSAB CAI TXOG NEEG MESKAS UAS MUAJ KEV XIAM OOB QHAB (AMERICANS WITH DISABILITY 
ACT, ADA)  

 
Nyob rau hauv Nqe II ntawm ADA, MPRB ua cov kev hloov kho uas muaj zoo laj thawj hauv cov cai, cov kev coj ua, 
los sis cov txheej txheem thaum cov kev hloov kho yog muaj cov kev tsim nyog zam kev ntxub ntxaug saib raws li 
kev xiam oob qhab, tshwj tsis yog MPRB tuaj yeem qhia tias kev ua cov kev hloov kho yuav muaj kev hloov pauv 
qhov kev pab cuam yam uas tseem ceeb, khoos kas, los sis kev ua ub ua no. Tus neeg uas tshawb nrhiav tej kev 
hloov kho uas muaj zoo laj thawj tuaj yeem thov tau los ntawm tus kws lis hauj lwm xwm txheej MPRB, Tus Thawj 
Coj Saib Xyuas Kev So Kho Mob thiab Sib Koom Tes, los sis Tus Thawj Coj Tswj Xyuas ADA. 

